
	
ԱՄՓՈՓԱԹԵՐԹ
«Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի

	1. ՀՀ արտաքին գործերի նախարարություն
	26.09.2024թ․

	
	                   № 1108-1/51429-24

	   Առաջարկություններ և դիտողություններ չկան։
	         Ընդունվել է ի գիտություն

	2. Ֆինանսների նախարարություն
	27.09.204թ.

	
	Աշխատանքային կարգով

	      Առաջարկում ենք հայտերի ներկայացման հրավերի 7.3.2 կետի 1-ին նախադասության մեջ  (այն է՝ Գնահատող հանձնաժողովը կարող է դիմել ՊՄԳ ընթացակարգի 129-130 կետերով սահմանված պարզաբանման գործընթացի կիրառմանը՝ Տեխնիկական առաջարկի գնահատման ընթացքում դրանում առկա անհամապատասխանությունները պարզելու համար) ՙՙկարող է դիմել՚՚ բառերը փոխարինել ՙՙդիմում է՚՚ բառով, հայտերի գնահատման գործընթացում միասնական մոտեցում ապահովելու  նպատակով։

	                Ընդունվել է 

	3. ՀՀ արդարադատության նախարարություն
	                  26.09.2024թ․

	
	               N //38540-2024

	«Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1․ Նախագծի 1-ին ենթակետով նախատեսվում է Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշման 3-րդ կետի 2-րդ ենթակետը շարադրել հետևյալ խմբագրությամբ. «ծրագրի՝ պետություն–մասնավոր գործընկերության պայմանագրի հիմնական պայմանները` ներառյալ պետություն-մասնավոր գործընկերության պայմանագրի ապահովումը բանկային երաշխիքի ձևով՝ ներկայացված պետություն-մասնավոր գործընկերության պայմանագրի նախագծում (այսուհետ՝ ՊՄԳ պայմանագրի նախագիծ) համաձայն N 2.1 հավելվածի` անգլերեն, N 2.2 հավելվածի` հայերեն, N 2.3 հավելվածի` ռուսերեն․»։
«Պետություն-մասնավոր գործընկերության մասին» օրենքի 12-րդ հոդվածի 2-րդ մասի համաձայն՝ ՊՄԳ ծրագրի իրականացման վերաբերյալ որոշմամբ հաստատվում է ՊՄԳ պայմանագրի նախագիծը՝ սույն օրենքի 16-րդ հոդվածի պահանջների համաձայն, ինչպես նաև հաստատվում են տվյալ ծրագրի իրականացմանը վերաբերող դրույթներ։
Ի հեճուկս վերոնշյալ կարգավորման՝ Նախագծով նախատեսվում է հաստատել նշված պայմանագրի հիմնական պայմանները, այնինչ հարկ է նկատի ունենալ, որ հիմնական պայմանները հանդիսանում են պայմանագրի նախագծի անբաժանելի մասերը, ուստի գտնում ենք որ Նախագծի հիշյալ դրույթները խնդրահարույց են «Պետություն-մասնավոր գործընկերության մասին» օրենքի 12-րդ հոդվածի 2-րդ մասի համատեքստում, ուստի անհրաժեշտ է վերանայել Նախագծի 1-ին ենթակետը և համապատասխան հավելվածները։ 

2․ Նախագծի 2-րդ ենթակետով նախատեսվում է  հաստատել ծրագրի՝ առաջարկի հարցման փուլի հիմնական պայմանները։
«Պետություն-մասնավոր գործընկերության մասին» օրենքի 14․8-րդ հոդվածի 1-ին մասի համաձայն՝  առաջարկի հարցումը ներառում է մասնավոր գործընկերոջ ընտրության ընթացակարգի գնահատման եղանակը, տեխնիկական և ֆինանսական առաջարկներին ներկայացվող պահանջները և առկայության դեպքում՝ դրանց տրվող կշիռները, ՊՄԳ պայմանագրի նախագիծը և ՊՄԳ ընթացակարգով նախատեսված այլ տեղեկություններ:
Այս կապակցությամբ հարկ ենք համարում նշել, որ հիշյալ օրենքով կառավարությանը ծրագրի՝ առաջարկի հարցման փուլի հիմնական պայմանները սահմանելու լիազորություն պատվիրակված չէ, ուստի Նախագծի վերոնշյալ կարգավորումը խնդրահարույց է։
Միաժամանակ հարկ ենք համարում նշել, որ Նախագծից պարզ չի դառնում Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշմամբ ծրագրի՝ առաջարկի հարցման փուլի հիմնական պայմանների սահմանման գործնական անհրաժեշտության, նպատակահարմարության և իրավաչափության հարցը, քանի որ Նախագծին կից որևէ հիմնավորում ներկայացված չէ։












3․ Նախագծի 1-ին ենթակետում նշված «ծրագրի՝ պետություն–մասնավոր» բառերից առաջ անհրաժեշտ է լրացնել «2)» թիվը։



4․ Ղեկավարվելով «Նորմատիվ իրավական ակտերի մասին» օրենքի 13-րդ հոդվածի 9-րդ մասի դրույթներով՝ անհրաժեշտ է Նախագծով Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշման նոր խմբագրությամբ շարադրվող հավելվածներում նշել և՛ սույն Նախագծի հավելվածի, և՛ Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշման հավելվածի վավերապայմանները:

5․ Նախագծի դրույթների համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»։
	





         1․ Ընդունվել է



















                  2․ Չի ընդունվել
Առաջարկի հարցման օրենսդրական վկայակոչված բովանդակությունն ինքնին հուշում է, որ այն ուղղակիորեն պարունակում է ՊՄԳ ծրագրի իրականացմանը վերաբերող այնպիսի դրույթներ, որոնք որակավորված հայտատուների շրջանակից հաղթողի ընտրության համար կարևոր նշանակություն ունեն։
Այս համատեքստում հատկանշական է, որ «Պետություն-մասնավոր գործընկերության մասին» օրենքի 12-րդ հոդվածի 2-րդ մասն ամրագրում է առ այն, որ ՊՄԳ ծրագրի իրականացման վերաբերյալ որոշմամբ հաստատվում են նաև տվյալ ծրագրի իրականացմանը վերաբերող դրույթներ։
Հաշվի առնելով առաջարկի հարցման բովանդակության կարևորությունը, դրա ազդեցությունը ՊՄԳ ծրագրի իրականացման վրա, գործընթացի թափանցիկությունը, քայլերի հաջորդականությունը ապահովելու և պրոցեսներն առավել համակարգված կազմակերպելու նպատակը և ղեկավարվելով նշված հոդվածի 2-րդ մասով՝ սույն նախագծով առաջարկվել է կարգավորել առաջարկի հարցման հիմնական պայմանները։

           3․ Ընդունվել է



       
4․ Ընդունվել է






5․ Ընդունվել է

	4. ՀՀ ազգային անվտանգության ծառայություն
	                       27․09․2024թ․

	
	                     11/1357

	Նախագծի 1-ին կետի 7-րդ ենթակետով նոր խմբագրությամբ շարադրվող 4․2 հավելվածի «Անվտանգության նվազագույն սկզբունքներ» գլխում, ինչպես նաև որոշման մյուս հավելվածների վերաբերելի կարգավորումներում անհրաժեշտ է նախատեսել պահանջ, որի համաձայն տվյալների կենտրոնում հիմնական տարբերակը կտեղակայվի բացառապես ՀՀ Ներքին գործերի նախարարության միգրացիայի և քաղաքացիության ծառայության վարչական շենքում՝ պահպանելով միջազգային «ISO 27001» ստանդարտը, իսկ դրա պահուստային տարբերակը՝ նույն տվյալների կենտրոնում, կամ ՀՀ տարածքում գտնվող առանձնացված այլ տարածքում՝ վերոհիշյալ ստանդարտին համապատասխանող այլ տվյալների կենտրոնում՝ ֆիզիկական անվտանգության պահանջների խիստ պահպանման պայմանով (որպես տարբերակ՝ միջգերատեսչական քննարկումների ընթացքում դիտարկվել է «OVIO» ընկերության տվյալների կենտրոնը)։
    Բացի այդ, տվյալների հնարավոր կորուստը բացառելու նպատակով՝ տվյալների կենտրոնի կրկնօրինակը նպատակահարմար է տեղակայել ՀՀ կենտրոնական բանկի՝ Դիլիջան քաղաքում գտնվող տվյալների կենտրոնում։ Ընդ որում, բոլոր սերվերների տեխնիկական սպասարկումը պետք է իրականացվի ՀՀ Ներքին գործերի նախարարության միգրացիայի և քաղաքացիության ծառայության մասնագետների կողմից՝ բացառելով առանց պատշաճ վերահսկողության այլ անձանց առնչությունը սարքավորումներին։

	Ընդունվել է
Նախագիծը կազմվել է առաջարկվող տրամաբանությամբ։

	5․ ՀՀ բարձր տեխնոլոգիական արդյունաբերության նախարարություն                                                                                                       

	                   27․09․2024թ․

	
	              01/10/8114-2024

	   Առաջարկություններ և դիտողություններ չկան։
	Ընդունվել է

	6. ՀՀ էկոնոմիկայի նախարարություն
	                   27․09․2024թ․

	
	                   01/19481-2024

	Ի կատարումն ՀՀ փոխվարչապետի 2024 թվականի սեպտեմբերի 24-ի թիվ 02.1/61.1/32758-2024 հանձնարարականի՝ հայտնում ենք, որ հաշվի առնելով Ձեր կողմից ներկայացված «Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) փաթեթի ծավալուն լինելու հանգամանքը՝ ՀՀ էկոնոմիկայի նախարարությունը Նախագծի վերաբերյալ իր դիրքորոշումը կներկայացնի լրացուցիչ։
	Ընդունվել է ի գիտություն
Կառավարության ֆինանսատնտեսական նախարարական կոմիտեում պայմանավորվածություն է ձեռք բերվել մինչև Կառավարության նիստը առաջարկներ ներկայացնելու դեպքում, դրանք քննարկել և անհրաժեշտության դեպքում լրամշակել։ Նախագիծը Կառավարության նիստի օրակարգ ներառելու համար նախագիծը Վարչապետի աշխատակազմ ուղարկելու պահի դրությամբ (02.10.2024թ․) նախագծի վերաբերյալ պաշտոնապես առարկություններ կամ առաջարկություններ չեն ներկայացվել։


	7. ՀՀ էկոնոմիկայի նախարարություն
	02.10.2024թ.

	
	Աշխատանքային կարգով

	1. Անհասկանալի է Նախագծի 1-ին կետում ձևակերպված միտքը, մասնավորապես՝ պետություն–մասնավոր գործընկերության (այսուհետ՝ ՊՄԳ) պայմանագրի հիմնական պայմանների հաստատումը ՊՄԳ պայմանագրի նախագծում (այսուհետ՝ Պայմանագիր)։ ՊՄԳ ընթացակարգի (ՀՀ կառավարության 28.07.2022թ․ թիվ 1183-Ն որոշում) 12-րդ գլխի 72-րդ և 76-րդ կետերի 1-ին ենթակետերը սահմանում են ՊՄԳ պայմանագրի հիմնական պայմանների ներառումը համապատասխանաբար որակավորման և առաջարկի հարցման մեջ։
2. Նորմատիվ իրավական ակտերի մասին ՀՀ օրենքը «այլ ձևի օրենսդրական և ենթաօրենսդրական ակտեր» (որը նշված է Պայմանագրի հավելված 9-ի «Կիրառելի իրավունք» սահմանման մեջ) չի կարգավորում։ Առաջարկում ենք առաջարկվող փոփոխությունը համապատասխանեցնել վերը նշված օրենքին։


3. Ելնելով այն հանգամանքից, որ մասնավոր գործընկերոջ ընտրության ընթացակարգի որակավորման հարցման փուլում  հաղթող ճանաչված երեք հայտատուներն էլ  միջազգային հեղինակություն ունեցող ընկերություններ են ու համաձայն մրցույթի արդյունքների համապատասխանում են որակավորման հարցմամբ ներկայացված տեխնիկական կարողությունների և փորձառության, ինչպես նաև ֆինանսական և տնտեսական կարողությունների նկատմամբ կիրառելի պահանջներին (ՊՄԳ ընթացակարգի 12-րդ գլխի 72-րդ կետի 8-րդ և 9-րդ ենթակետեր), հարց է առաջանում, թե արդյո՞ք նպատակահարմար է մինչև մրցույթի երկրորդ փուլի հայտարարումը տեխնիկական պահանջների նախագծում նախաձեռնել փոփոխություններ։






4. Անհասկանալի է Նախագծի փաթեթում «Հայտերի ներկայացման հրավեր» վերնագրմամբ նախագծի նշանակությունը այն պարագայում, երբ առաջարկի հարցումը համաձայն ՊՄԳ ընթացակարգի (12-րդ գլխի 76-րդ կետ) ներառում է  հայտատուներին ուղղված ցուցումները, հայտատուների կողմից ներկայացվող հավաստումները և դրանց նկատմամբ պահանջները, հայտերի ներկայացման վերջնաժամկետը ու այլ դրույթներ։
5. Նախագծի փաթեթում բացակայում են ծրագրի՝ առաջարկի հարցման փուլի հիմնական պայմանները՝ 7.1, 7.2 և 7.3 հավելվածները։

6. Պայմանագրի 12.3 կետում նախատեսվող Պահանջարկի երաշխիքի հաշվարկում կատարվող փոփոխությունների հետևանքով վերջինիս չափի մեծացումը արդյո՞ք լրացուցիչ բեռ չի հանդիսանալու պետության համար։ Վերոգրյալի համատեքստում մեր մտահոգություններն ենք հայտնում նաև Պայմանագրի 16.2 կետում՝ Ծավալի վճարումների և/կամ Պահանջարկի երաշխիքի վճարումների չկատարման մասով հաշվարկների փոփոխությունների վերաբերյալ։


7. Պայմանագրի 12.2 և 12.3 կետերում կատարվող հաշվարկների մեջ անձը հաստատող փաստաթղթի համար կամ թիվ ասելով ի՞նչ պետք է հասկանալ․ ինչո՞ւ է պահանջարկի երաշխիքում «համարը» փոփոխված «թվով», իսկ ծավալի վճարումնում՝ ոչ։

8. Անհասկանալի է պայմանագրի 19.1.1.3 կետում նշված «Մասնավոր գործընկերը իրավունք ունի (բայց պարտավոր չէ) Մասնավոր գործընկերոջը գրավոր ծանուցման միջոցով 24 (քսանչորս) ժամվա ընթացքում Դադարեցնի սույն Պայմանագիրը 19.1.1.2 և 19.1.1.3 կետերով սահմանված դեպքերում։» միտքը:


9. Անհասկանալի է Պայմանագրի 8.5 կետում նշված միտքը։

10. Պարզ չէ, թե «Տեխնիկական պահանջների նախագծի» «2.5 Ծառայությունների մակարդակի մասին պայմանագրի ԿԱՑ-երը» բաժնում ներկայացված  «Ծանոթագրության» համաձայն արդյո՞ք նախատեսվում է գնահատման այլ կարգ, որը կարող է հակասել 28 դեկտեմբերի 2023 թվականի թիվ 2346-Ա կառավարության որոշման 3-րդ կետի 5-րդ ենթակետի N 5.1, N 5.2 և N 5.3 հավելվածներով հաստատված գնահատման եղանակին, տեխնիկական և ֆինանսական առաջարկներին ներկայացվող պահանջներին և դրանց տրվող կշիռներին, հաղթող հայտատուի որոշման կարգին։
11. Անհասկանալի է «Տեխնիկական պահանջների նախագծի» «2.2.3 տեխնոլոգիական ենթակառուցվածքին ներկայացվող պահանջները» բաժնի  «Պահանջ 18»-ում ձևակերպված միտքը։

12. Նախագծի փաթեթը կարիք ունի տեխնիկական խմբագրման։
Հաշվի առնելով այն հանգամանքը, որ Նախագծի փաթեթը ծավալուն է, ինչի մասին պաշտոնապես տեղեկացրել ենք Ձեզ, վերոնշյալ դիտարկումները հիմնված են մինչև այս պահը ուսումնասիրված մասի վրա և մեր ամբողջական դիտարկումները կտրամադրվեն լրացուցիչ։
Ակնկալում ենք նշված դիտարկումների հիման վրա ստանալ Նախագծի ամբողջական փաթեթի վերաբերյալ լրամշակված տարբերակը, որից հետո միայն կարող ենք քննարկել Նախագծին համաձայնություն տալ-չտալու հարցը։
	1. Ընդունվել է







2. Չի ընդունվել:
 «Նորմատիվ իրավական ակտերի մասին» օրենքի 2-րդ հոդվածով սահմանվում է վերը նշված օրենքի հիմնական հասկացությունները։ Իսկ «Կիրառելի իրավունք» եզրույթը վերաբերում է նախագծի կարգավորումներին:

3. Չի ընդունվել:
Նախագծով առաջարկվող փոփոխությունները բազմիցս քննարկվել են, այդ թվում՝ ԷՐՆՍԹ ԸՆԴ ՅԱՆԳ  խորհրդատվական ընկերության մասնակցությամբ: Նախագիծը 2024թ․ սեպտեմբերի 30-ին քննարկվել է Ֆինանսատնտեսական նախարարական կոմիտեի նիստում՝ միջգերատեսչական շրջանառության հիման վրա: Պայմանավորվածություն է ձեռք բերվել Պետություն-մասնավոր գործընկերության մասին օրենքին հակասությունների արձանագրման պարագայում առաջարկ ստանալ Էկոնոմիկայի նախարարությունից՝ համապատասխան խմբագրումներ իրականացնելու նպատակով: Ներկայացված առաջարկներն ու դիտողությունները, ըստ էության, օրենքի համապատասխանությանը չեն առնչվում, այլ վերաբերում են արդեն իսկ կայացված որոշումներին:

4. Չի ընդունվել: 
Նշվածի վերաբերյալ պարզաբանումը տրված է 3-րդ կետում:




5. Չի ընդունվել: 
Նշվածի վերաբերյալ պարզաբանումը տրված է 3-րդ կետում:

6. Չի ընդունվել: 
Նշվածի վերաբերյալ պարզաբանումը տրված է 3-րդ կետում:







7. Չի ընդունվել: 
Նշվածի վերաբերյալ պարզաբանումը տրված է 3-րդ կետում:



8. Չի ընդունվել: 
Նշվածի վերաբերյալ պարզաբանումը տրված է 3-րդ կետում:



9. Չի ընդունվել: 
Նշվածի վերաբերյալ պարզաբանումը տրված է 3-րդ կետում:


10. Չի ընդունվել: 
Տե՛ս վերևի հիմնավորումը:












11. Չի ընդունվել: 
Նշվածի վերաբերյալ պարզաբանումը տրված է 3-րդ կետում:



12. Չի ընդունվել: 
Նշվածի վերաբերյալ պարզաբանումը տրված է 3-րդ կետում:


	8. ՀՀ կենտրոնական բանկ
	

	
	

	          Պատասխան չի ստացվել
	

	9. Էլեկտրոնային կառավարման ենթակառուցվածքների ներդրման գրասենյակ
	                      25.09.2024թ․

	
	                            4548

	   Առաջարկություններ և դիտողություններ չկան։

	Ընդունվել է 

	10. «Հայաստանի տեղեկատվական համակարգերի գործակալություն» հիմնադրամ
	02․10․2024թ․

	
	ՀՏՀԳ/1․166/10-2024

	             Նախագծի փաթեթի վերաբերյալ Հայաստանի տեղեկատվական համակարգերի գործակալությունն իր դիտարկումներն արդեն իսկ աշխատանքային կարգով ներկայացրել և քննարկել է ՆԳՆ միգրացիայի և քաղաքացիության ծառայության գործընկերների հետ։

	Ընդունվել է





                                                                                                                           ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ

